
– Treng vi norsk landbruk?
Spurde leiar Knut Hustad i
Hjørundfjord bondelag i
siste møte til Ørsta Rotary-
klubb. Han gav i møtet med
Ørsta Rotaryklubb svaret
sjølv: – Det er eit faresignal
når Noreg ikkje er sjølvfor-
synt med landbruksvarer.

Hustad forsvarte aksjonane i vår og
hevda landbruket har god støtte frå
grasrota.

Det var Knut Hustad som hadde
hovudforedraget på Ørsta Rotary-
klubb sitt møte tysdag. Bakgrun-
nen var bøndene sitt brot i land-
bruksforhandlingane i år, det første
på tolv år.

Og det var ikkje tilfeldig at ak-
sjonane kom i år. I 2010 gav eit års-

verk på 1750 timar kr 227.000 til
bonden, medan andre grupper i
samfunnet hadde eit gjennomsnitt
på kr 434.000 for same årsverket.
Då blir gapet for stort. Og dette ga-
pet må minkast, hevda bondelags-
leiaren.

Tankevekkar for
norsk sjølvstende
Hustad heldt fram og stilte spørs-
målet om vi treng norsk landbruk?
Og meinte svaret måtte vere open-
bart.

– Det er flautt at Noreg ikkje er
sjølvforsynte, men må importere
landbruksvarer frå utlandet. Dette
bør vere ein alvorleg tankevekkar
for eit land som ønskjer å vere
sjølvstendig også i framtida.

Og det er ikkje slik at matvarene
er dyre i Noreg. No går 11 % av
inntekta til nordmenn med til mat.
Generasjonen før oss måtte betale
40 % av inntekta si til matbudsjet-
tet, sa Hustad.

Rotarymedlemmene stilte spørs-

mål om kvifor aksjonane var så
kortvarige.

Hustad vedgjekk at aksjonen til
bøndene i år var kortvarig, saman-
likna med dei andre streikane den-
ne våren. Men for bøndene er det
viktig å ikkje kome på kant med
kundane sine, men bevare godvil-
jen.

Landbrukskontora
Knut Hustad peikte på at mykje
kan gjerast, også lokalt.

– Det første som bør gjerast er å
slå saman landbrukskontora i Ørsta
og Volda. Det er behov for større
miljø. Det gjeld også bondelaga;
større og meir slagkraftige miljø
vil styrke landbruket, sa Hustad.

Medlemmene i Rotary peikte på
den negative spiralen som landbru-
ket synest å vere ein del av. Kva kan
gjerast for å snu den negative hold-
ninga til yrket? Kva strategi har
landbruket for å kome vidare og
styrke næringa?

– Den lokale landbruksnæringa
møter berre godvilje frå både for-

brukarane og lokalpolitikarane.
Dette er viktig for næringa. Strate-
gien er å informere lokalpolitika-
rane slik at desse kan bringe kunn-
skapen vidare oppover til rikspoli-
tikken. Det er eit langsiktig arbeid
som no er i gang, og det vil gi ge-
vinst på sikt, avslutta bondelags-
leiar Hustad i møtet i Rotary.

Geir Høydalsvik

Kommande fredag er det
klart for årets utgåve av
Jentebølgja. Av dei allereie
300 påmelde deltek elleve
damer frå Furene AS for
første gang som lag.

Jentebølgja har vorte eit populært
årleg arrangement i Ørsta. I år mel-
der arrangørane at det går mot re-
korddeltaking, og at det stille
mange lag både med store og små.
Eit av laga er elleve damer frå Fu-
rene AS. Med eigendesigna t-
skjorter er laget klare til aksjon på
fredag.

– Jentebølgja er supert. Ein får
vere aktive, og det er inspirerande å
ha noko å jobbe imot, seier Beate
Mork.

Damene tykkjer at det er positivt
at ein har eit slikt arrangement i Ør-
sta, og at dette ikkje er noko som
berre vert arrangert i dei store by-
ane. Fleire av deltakarane har vore
med på Jentebølgja tidlegare, men
det er første gang i år at Furene AS
stiller med lag.

– Det har vorte fjellturar og fel-
lestrening saman på førehand, og
Jentebølgja er også ein sosial sam-
kome. Ein må satse på damene, og
vi vil vise kor spreke vi er, seier
KristineVågen.

Det å vere i aktivitet er noko som

inngår i arbeidet til damene.
– Det er viktig å oppfordre til fy-

sisk aktivitet, og dette er noko som
vi gjer i jobben til dagleg, seier
Mork.

Laget til Furene AS gjev også

mange lovord til arrangørgruppa,
og ser fram til arrangementet fre-
dag.

Joachim Kroken Åsebø

Mot rekorddeltaking i Jentebølgja

For første gang stiller Furene AS med eige lag under Jentebølgen, og da-
mene ser fram til arrangementet. F.v. Inger Lise Molnes, Torhild Sørheim
Hjelle, HenrikkeVågen Bjerknes, Karin Gjerde, Therese Håskjold, Maria
Khashayarpour, Kristine Vågen og Beate Mork.

Knut Hustad i rotaryklubben:

– Slå saman
landbruks-
kontora

Tida er inne for å slå saman landbrukskontora i Ørsta ogVolda, peikte Knut
Hustad på i møtet med rotarymedlemmene tysdag.

Leiar i Hjørundfjord Bondelag,
Knut Hustad hevda i møtet hos Ør-
sta Rotaryklubb det er alvorleg når
vi ikkje er sjølvforsynte med land-
bruksvarer i Noreg lenger.

